
KEURING
Toelating tot die professionele opleidingsprogram in Kliniese Sielkunde is van keuring afhanklik. Hierdie keuring vind plaas van Junie tot Augustus. Die volgende datums is belangrik vir keuring 2003:

· 23 Mei tot 30 Junie 2003
Aansoekvorms vir keuring word elektronies beskikbaar gestel. Alle navrae oor keuring moet gerig word aan Me. Cecile Joubert by 021-808-3461 (kantoor-ure) of cej@sun.ac.za.  Me. Joubert sal vrae wat sy nie kan beantwoord nie na die programkoordineerder verwys.

· 26 Mei 2003, en 16 Junie 2003
Studente wat meer inligting oor die program verlang kan op hierdie datums die programkoordineerder, Dr. Lou-Marie Kruger, tussen 10h00 en 13h00 by 021-8083460 skakel.

· 30 Junie 2002
Sluitingsdatum vir aansoeke.

Aansoeke moet insluit: 
'n Voltooide aansoekvorm (sien vorm ingesluit)





Volledige studierekord (voorgraads en honneurs). 





Twee referentverslae (sien vorms ingesluit)

Aansoeke moet gestuur word aan:
Die Programkoordineerder (Kliniese Sielkunde)







Departement Sielkunde







Universiteit van Stellenbosch







Privaatsak X1







Matieland 7602

Die volgende aansoeke sal NIE oorweeg word NIE: 


Gefaksde aansoeke







Elektroniese aansoeke







Laat aansoeke







Onvolledige aansoeke

· 1 Augustus 2003
Uitslae van pre-seleksie word bekendgemaak. 

Uitslae kan telefonies verkry word deur Me. Cecile Joubert by 021-808-3461 in kantoor-ure te skakel.  

Aansoekers word versoek om nie op hierdie stadium te probeer om terugvoer te kry oor keuring nie, maar om te wag tot die formele terugvoersessies in die eerste week van September.

· 11-13 Augustus  2003

Die finale keuring vind plaas by die Universiteit van Stellenbosch. Alle kandidate wat suksesvol was met pre-seleksie moet beskikbaar wees op Stellenbosch van 11 tot 14 Augustus. 

Hierdie keuring sluit onder meer in 'n groepsonderhoud, 'n individuele onderhoud en 'n paneel-onderhoud, maar mag ook ander elemente insluit.

· 15 Augustus 2003
Uitslag van keuring word om 14h00 bekendgemaak. 

Kandidate kan Me. Cecile Joubert by 021-8083461 van 14h00 skakel. 

Kandidate kan ook tydens hierdie geleentheid 'n afspraak maak vir terugvoer oor keuring. Terugvoersessies sal net vir 1 September 2003 geskeduleer word.

· 1 September 2003
Lede van die keuringspaneel is beskikbaar vir terugvoer oor die keuringsproses. Kandidate word versoek om vooraf afsprake te maak vir terugvoer by Me. Cecile Joubert. Geen terugvoer oor keuring sal na 1 September gegee word nie en daarom word kandidate versoek om seker te maak dat hulle op hierdie dag beskikbaar sal wees vir terugvoer.

INHOUD VAN OPLEIDINGSPROGRAM

Die bestaande vereistes van die Beroepsraad vir Sielkunde behels 'n Magistergraad, eenjarige internskap en een jaar gemeenskapsdiens. 

Die magister graad in Kliniese Sielkunde vir die jaar 2003 sal as volg gestruktureer word:

Jaar een
Die eerste studiejaar bestaan uit drie komponente, naamlik teorie, praktiese werk, en ’n tesis.  Gedurende hierdie jaar word van studente veeis om van middel Januarie tot middel November fisies op Stellenbosch klas by te woon, supervisie te ontvang of diens te lewer vanaf Maandag tot Vrydag 08h30 tot 17h00.

1. Teorie

Die teorie-gedeelte van die kursus behels die volgende modules:

· Kliniese assessering I: Kliniese onderhoudsvoering

· Kliniese assessering II: Sielkundige toetsing

· Psigopatologie

· Persoonsgesentreerde psigoterapie

· Kognitiewe gedragsterapie

· Kliniese kinder- en adolessente sielkunde

· Intieme verhoudings

· Krisis-intervensie

· Psigofarmakologie

· Forensiese sielkunde

· Professionele etiek

· Kliniese neurosielkunde

· Groepterapie

· Hipnoterapie

· Gemeenskapsielkunde

· Spesialiteitswerkwinkels

2. Praktiese werk

Die tweede komponent van die eerste jaar behels praktiese werk en supervisie. Studente dra 'n gevallelading en ontvang deurlopend supervisie.  Tans ontvang studente sowat 14 uur supervisie per week.  Dit gebeur soms dat studente hulle kliente/pasiente moet inpas na ure. Studente is ook ten-minste vier keer per jaar op krisisdiens. Wanneer hulle hierdie diens doen, word van hulle verwag om vir 'n week op Stellenbosch te bly.

3. Navorsing

‘n Navorsingskomponent vorm die derde deel.  Studente moet 'n tesis voltooi wat 25% van hulle finale punt uitmaak. Hierdie tesis neem gewoonlik die vorm aan van 'n literatuurstudie of navorsingsverslag.

Aan die einde van die eerste jaar volg 'n omvattende eksamen. Indien die eksamen geslaag word, praktiese werk bevredigend afgehandel is en die navorsingskomponent voltooi is, word 'n Magistergraad in Kliniese Sielkunde toegeken.

Jaar twee

Die Beroepsraad vir Sielkunde vereis 'n eenjarige internskap van alle kliniese sielkunde studente wat as kliniese sielkundiges wil registreer.  Hierdie internskap word gewoonlik in die tweede jaar van opleiding voltooi.  Alhoewel die Departement Sielkunde ’n noue samewerkingsooreenkoms met Terapiedienste by die Universiteit se Studentesentrum, Tygerberg Hospitaal, Stikland Hospitaal en 2 Militere Hospitaal (Wynberg) het, moet studente as individue aansoek doen vir internskappe. Internskap-instansies het hul eie keuringsproses.

Jaar drie

In 2002 is ook aangekondig dat ten einde as kliniese sielkundiges by die Beroepsraad vir Sielkunde te registreer, 'n jaar lange gemeenskapsdiens by goedgekeurde sentra, hospitale of klinieke vereis word. Dit word verwag dat die meeste studente sal kies om hierdie diensjaar in hulle derde jaar van opleiding te voltooi.

